
Numri i lëndës: 2022:108143 

Datë: 18.03.2024 

Numri i dokumentit:     05466230 

          P.nr.34/22 

 

NË EMËR TË POPULLIT 

 

GJYKATA THEMELORE PRIZREN - DEGA E GJYKATËS DRAGASH 

DEPARTAMENTI I PËRGJITHSHËM DIVIZIONI PENAL, në lëndën penale kundër të 

pandehurit A. O. nga fshati O. – Bashkia e K. – Republika e Shqipërisë, për shkak të veprës 

penale Kalimi i paautorizuar i vendkalimeve kufitare ose i vijës kufitare nga neni 140 par. 

1 të KPRK-së Nr.06/L-074, duke vendosur sipas aktakuzës dhe kërkesës së Prokurorisë 

Themelore nё Prizren - Departamenti i Pёrgjithshёm PP/II.nr.911-12/2022 të datës 

27.05.2022 për dhënien e urdhrit ndëshkimor, me datë 18.03.2024 jashtë shqyrtimit 

gjyqësor, merr këtë: 

 

A K T G J Y K I M 
 

PRANOHET kërkesa e Prokurorisë Themelore nё Prizren – Departamenti i Përgjithshëm 

PP.nr.911-12/2022 të datës 27.05.2022, andaj gjykata jep këtë:  

 

                                         URDHËR NDËSHKIMOR  
I pandehuri: 

 

A. O. nga i ati H. dhe e ëma Sh. – e lindur Q., i lindur më...., në fshatin O. – Bashkia K. – 

Republika e Shqipërisë, ku edhe tani banon, punëtor, ka të kryer shkollën fillore, i gjendjes së 

dobët ekonomike, shqipëtar, shtetas i Republikës së Shqipërisë, me numer personal... 

 

 ËSHTË FAJTOR  

S e p s e: 

 

 Me datë 13.05.2022, rreth orës 06:30, kalon vijen kufitare dhe hynë në territorin e Republikës 

së Kosovës, jashtë vendkalimit të autorizuar për kalim të kufirit, i njëjti përmes rrugëve dytësore, 

pjesa malore, hynë si këmbësorë në territorin e Republikës së Kosovës, i cili haset dhe ndalohet 

nga policia kufitare SPMK-Dragash, në afërsi të hidrocentralit “R. T.”, afër fshatit R. – Komuna 

e Dragashit. 

 
-Me këtë ka kryer veprën penale: Kalimi i paautorizuar i vendkalimeve kufitare ose i 

vijës kufitare nga neni 140 par. 1 të KPRK-së Nr.06/L-074. 
 

Andaj gjykata në bazë të nenit 2, 7, 38, 70, 81, 82, të KPRK-së dhe nenit 495 dhe 498 të KPP-

së, 

I shqipton  

 

 

                                           V Ë R E J T J E   GJ Y Q Ë S O R E 

 

 Me të cilën i bëhet me dije se ka kryer një vepër të dëmshme dhe të rrezikshme, që përbën 

vepër penale dhe, nëse kryen prapë vepër të tillë, gjykata do t’i shqiptojë sanksion më të rëndë 

penal. 

 

I akuzuari obligohet që ti paguajë të gjitha shpenzimet e procedurës penale dhe atë në emër të 

shpenzimeve paushallë të paguaj shumën prej 20 euro, si dhe shumën prej 20 euro në emer të 

fondit për kompensimin e viktimave të krimit, e këtë në afat prej 15 ditëve nga dita e 

plotfuqishmërisë këtij aktgjykimit.  

 

A r s y e t i m 
 

Prokuroria Themelore nё Prizren – Departamenti i Pёrgjithshёm, kësaj gjykate ia ka parashtruar 

aktakuzën PP.nr.911-12/22  të datës 27.05.2022, kundër të pandehurit A. O. nga fshati O. – 

Bashkia e K. – Republika e Shqipërisë, për shkak të veprës penale Kalimi i paautorizuar i 

vendkalimeve kufitare ose i vijës kufitare nga neni 140 par. 1 të KPRK-së Nr.06/L-074, si dhe 

ka ushtruar kërkesë për dhënien e urdhrit ndëshkimor me arsyetim se ka prova të mjaftueshme 

dhe të besueshme nga kallëzimi penal që vërtetojnë kryerjen e kësaj vepre penale nga ana e të 

pandehurit duke propozuar njëherit edhe shqiptimin e denimit të paraparë me ligj.  

 

Gjykata pas shqyrtimit të kërkesës për dhënien e urdhrit ndëshkimor, gjeti se janë plotësuar 

kushtet ligjore për pranueshmërinë për dhënin e urdhrit ndëshkimor në kuptim të nenit 495 

paragrafi 1 të KPPK-së.  

 

Gjykata duke i vlerësuar provat materiale të bashkangjitura në shkresat e lëndës dhe atë: Raporti 

i oficerit nr. i rastit 2022-YWD-011  i datës 13.05.2022, deklarata e të pandehurit dhënë në 

Stacionin Policor me datën 13.05.2022, Kallzimin Penal nga S.H. SPK – Vërmicë Nr. 2022-

YWD-011 të dt. 19.05.2022, Raporti fillestar i incidentit 2022-YWD-011 i dt. 13.05.2022, 

Procesverbali i Policisë Kufitare mbi dorëzimin e personave i dt. 13.05.2022, 

fotodokumentacioni si dhe shkresa tjera të bashkangjitur në këtë lëndë, gjykata konstaton se këto 

prova janë bindëse, të besuara dhe të bazuara dhe njëkohësisht vërtetojnë se i pandehuri e ka 

kryer veprën penale për të cilën akuzohet, prandaj gjykata të njëjtin e shpalli fajtor dhe e gjykoi 

si në dispozitiv. 

 

Vendimi mbi shpenzimet dhe paushallit gjyqësor bazohet në nenin 449 paragagrafi 2 nën 

paragrafi 6 lidhur me nenin 452 paragrafi 1 të KPPK. 

 

Sa i përket obligueshmërisë së pagimit të taksës për kompensimin e viktimave të krimit, ky 

vendim u morr konform nenit 36 par. 3.1 të Ligjit nr.08/L-109 për Kompensimin e viktimave të 

krimit,  në fuqi nga data 02.11.2022. 

 

Nga sa u tha më lartë e në kuptim të nenit 365 të KPPK-së, u vendos si në dispozitiv të këtij 

aktgjykimit.  

GJYKATA THEMELORE PRIZREN  - DEGA E GJYKATËS DRAGASH  

 DEPARTAMENTI I PËRGJITHSHËM , DIVIZIONI PENAL 

 

2022:108143, 18.03.2024 

  

                       G j y q t a r j a, 

 

                                                                                             ____________________ 

 

                                                                                               Sabaheta  Kurteshi 

 

 

 

 

 

KËSHILLË JURIDIKE: Kundër këtij Aktgjykimi është i lejuar kundërshtimi në afat 

prej 8 (tetë) ditësh, nga dita e marrjes së të njëjtës, Gjyqtares të kësaj Gjykate. Nëse i pandehuri 

nuk ushtron kundërshtim, Aktgjykimi do të merr formë të prerë dhe do të ekzekutohet. 

 

 

 

 

 

 

 

 

 

 

 

 

 

 

 

 

 

 

 

 

 

 


